
Kriz ensekirite nan Potoprens grav. Nan mwa jiye selman, préske 500 moun mouri, & gang ap goumen ak
gang nan Site Soléy. Gwoup moun ak zam kontwole transpo sou wout ki mennen antre ak soti nan kapital
la epi yo itilize pouvwa sa pou vole zafé moun k ap vwayaje epi biznis yo, fé kidnapin epi fé gwo zak vyolans

sou moun ki konteste pouvwa yo.

Le n ap gade jan sitiyasyon an ap vin pi mal de jou an jou, pou yon pakét moun nesesite pou yon fos ki ta
soti ot bo dlo ta vini epi demantle tout gang sa yo parét enteresan. Louis Almagro, sekreté jeneral
Oganizasyon Eta Ameriken t ap mande pou Nasyonzini tounen, misyon pou lapé (Misyon Nasyonzini pou
estabilize Ayiti oubyen MINUSTAH te okipe peyi a depi 2004 pou rive 2017. Depi kek tan, Washington Post
ap mande pou twoup yo tounen an Ayiti epi yo retounen lanse apél la nan yon editoryal semen pase a.
Pam White, ansyen Anbasadé Etazini an Ayiti, te pale pi dirék: “degaje nou twouve yon fason pou voye
twoup ki byen fome ak byen ekipe an Ayiti — aye”.

Apeél pou peyi etranje vin foure bouch yo nan zafe Ayiti chita sou yon sipozisyon: sitiyasyon sekirite a
ekstrem, epi pép ayisyen an two divize pou yo antann yo sou kesyon fondalnatal ki konséne tranzisyon
soti nan rejim Henry a ki sou pouvwa aktyélman, rive nan yon seri nouvo enstitisyon ki ta pral gouvene.
Kesyon serye sou kijan ak moun ki oganize eleksyon rete yon pikan kwenna, pa egzanp. Nan konteks sa a,
yon koral vwa ap rele pou kominote enténasyonal la pou di yon mo epi range bagay yo vale teren.

Nou pa dako. Quixote Center kont tout fom entévansyon milité etranje an Ayiti.

Nan de lane ki sot pase yo, 0ganizasyon sosyete sivil ayisyen yo angaje yo nan gwo dyalog sou kesyon
gouveénans. Se nan pwosesis sa a Komisyon kap cheche yon solisyon ayisyen pou kriz la soti.

Le sa, Komisyon an komanse travay li nan mwa janvye 2021, Jovenel Moise te toujou prezidan e li t ap
dirije pa dekré. Kominote enténasyonal la, ki te gen nan tét li gouvénman Etazini an, te kontinye ap kore
Moise, malgre yon sitiyasyon sekirite kit ap degrengole, lefet ke gouveénman Moise la te sanble li te konplis
nan anpil vyolans, epi rejim li a pa t respekte manman Iwa peyi a.

Le kominote entenasyonal la bite Moise konsa, li fé yon gwo neglijans sou prensip demokrasi. Se sa ki
mennen Ayiti nan kriz aktyél la. Poutan travay Komisyon an rive pémet yon dyalog nan mitan sosyete sivil
la ki depase mezantant ideyolojik. Kidonk, menm bagay Almagro ak 16t moun sijere a pa kapab fét san
kominote entenasyonal la pa mete bouch nan koze a, ebyen sa ap pase kounye a, e sa gen plis pase 18
mwa depi lap fet!



Ayiti pa bezwen yon fos Nasyonzini pou anvayi pou kreye yon espas dyalog. Sa yo bezwen se pou kominote
enténasyonal la sispann sipo san rezev | ap bay Henry pou gouvenman aktyel la patisipe onétman nan
dyalog ki te deja komanse a.

Anplis de sa, nou konstate denye eksperyans Ayiti avek entevasyon milité sou MINUSTAH te yon
katastwof. Tout moun konnenn fos Nasyonzini yo te vini ak kolera nan Ayiti nan lane 2010, san nou pa
bliye vyolans seksyel ak eksplwatasyon seksyel ki fét akoz okipasyon an.

Poutan, jounen jodi a, nou bliye fos MINUSTAH yo te fe lot gwo vyolasyon dwa moun. Pa egzanp, pandan
18 mwa, solda Nasyonzini yo te atake katye ki pi pov nan Potoprens yo, ak tout yon seri gwo atak sou Site
Soley kote plizyé dizén moun mouri. Solda Nasyonzini nan elikopté tire sou tout moun alawonnbade, yo
touye timoun k ap domi ak paran yo avék katouch ki chire tol ki sevi kom do ak mi kay yo. Atak ki te fet
nan Site Soléy pa t fet pou elimine gang men pito pou elimine yon lide, se te Dread Wilme, ki pa t dako ak
okipasyon Nasyonzini a. Gang yo te toujou la.

Menm jan nou te we | nan Wikileaks annapre, gras ak sipo ak konesans Anbasad Etazini, lide biznis prive
yo bay lapolis ansanm ak chef gang rival yo zam pou yo ka ba yo “sekirite” pou operasyon yo epi pou
kontwole katye tankou Site Soléy ak Belé. Sa vle di, okipasyon an te fé kriz ensekirite a vini pi mal nan
makonen kolaborasyon nan mitan elit ekonomik, politik, lapolis, gwoup moun ak zam yo. Kidonk, atak
MINUSTAH te fe nan kominote sa yo pa t bay Ayisyen sekirite men yo t ap sipote yon klas ekonomik ki t ap
chéche kenbe wol dominan yo nan politik ayisyen an. Pa gen okenn rezon pou nou ta kweé yon nouvo
entévansyon militeé Nasyonzini pral aji yon Iot jan.

Kidonk, kisa kominote enténasyonal la ka fe?

Premyeman, Lézetazini ka sispann bay gouvénman defakto Ariel Henry a sipo san rezev. Toutotan
Depatman Deta Ameriken an ap soutni Henry, y ap pase nan betiz tout revandikasyon kont enpasyalite.
Sel yon solisyon Ayisyen pran kapab fé bagay yo tounen estab anko. Epi, sél fason sa ka rive se si Etazini
chanje fizi | zepol.

Dezyémman, yon ako sou gouvenans ta dwe aplike epi ensekirite a ta ka yon gwo obstak. Men fok gen
yon ako sou gouvenans ki fet an premye, apré sa, y a we kijan y a jere pwoblém ensekirite a gras ak teknik
y ap mete an plas. Kominote enténasyonal la ka ede, men anba lod otorite tranzisyon Ayisyen an, pa
nan plas li.

Twazyémman, fok yo manyen pwoblém ensekirite nétalkole a jouk nan zo. Gang yo se yon sentom plizye
kriz epi li transvesal: vil k ap agrandi, mank resous nan sévis piblik yo ki gen ladan | edikasyon piblik, mank
mwayen travay, k ap mennen nan yon povrete alekstrem. Moun rantre nan gang (oswa y al viv |0t kote)
le yo pa wé okenn |ot fason pou amelyore lavi yo.

Kominote entenasyonal la te kontribye anpil nan pwoblém sa yo pandan tout ane kote politik ajisteman
estriktirel t ap kraze sekté piblik la an Ayiti an echanj ako sévis sou dét la. Kominote entéenasyonal la ta
dwe anile yon bon pati nan dét enténasyonal Ayiti a ki te sitou ogmante pandan gouvénman defakto.

ONG entenasyonal yo jwe pati pa yo tou nan mete sou pye pwogram pou ede moun ki nan mize a pou fe
lacharite men yo pa kreye travay ki peye moun lajan k ap pémet yo viv oswa ki bay aksé ak mache ki byen
peye pou resous natirél ak pwodui agrikol Ayiti yo.



Katriyéemman, kote gang yo ap fonksyone, koute moun k ap travay pou mete lapé yo. Moun ki nan
kominote an boulvés tankou Site Soléy, Matisan ak ot kote vle lapé. Yo konnen istwa kominote yo. Yo
konnen moun ki nan gang yo epi yo konprann sa ki lakoz pwoblem nan. Yo konnen sa ki te mache nan
kominote yo ak sa ki pa t mache. Koute yo! Sa a se yon devwa oganizasyon non-gouvénmantal (ONG) yo
genyen. ONG yo two souvan mete tét yo ant pep la a ak moun ki gen pouvwa yo; ONG yo aji tankou filte
le yo ta dwe anplifikate. Yo menm tou, yo bezwen respekte solisyon Ayisyen pran.

Senkyémman, Etazini ak gouvénman peyi nan Karayib yo bezwen fé plis pou goumen kont lavant zam
ilegal an Ayiti. Lavant zam an Ayiti ta sipoze gentan limite epi anba anpil kontwol, men li klé sistém nan
kraze. Lezetazini dwe evalye, ranje epi ranfose sistem sa a ansanm ak otorite ofisyéel ki soti Ayiti ak Repiblik
Dominiken.

Finalman, nan dat 8 dawout 2022, Luis Almagro te pibliye yon deklarasyon kote li te di: “nan 20 denye
lane yo, prezans kominote enténasyonal la an Ayiti se youn nan echék ki pi move epi pi klé yo te janm
mete sou pye epi egzekite nan kad nenpot kowoperasyon enténasyonal.” Nou dako. Poutan annapre, nan
menm deklarasyon an, Almagro te ensiste kominote enténasyonal la te gen yon wol endispansab pou li
jwe epijan yo te remake sa, kék jou apre li te sijere pou yon misyon Nasyonzini pou mete lapé ta retounen.

Rekonét echek entevansyon pase yo, pandan y ap ankouraje pou ta gen |0t entévansyon nan tan k ap vini
yo, pa gen okenn sans. Kominote enténasyonal la dwe angaje | pou | pran yon ot chimen ak Ayiti, yon
chimen ki respekte inisyativ sosyete sivil ayisyen an ki nan moman an la ap eseye konstwi yon lavni ki pi
demokratik. Si sitiyasyon ki genyen Ayiti a grav, ebyen petét li mande pou gen mezi ki pi radikal ki pran,
epi annou gade sa klé, sél bagay nou pa ko eseye se pou pa ta gen entévansyon ki fét ditou. Petét le a rive.



